
ஶ்ரீத்யாக³ராஜஸ்தவ:

நீலகந்த⁴ர பா⁴லலோசந பா³லசந்த்³ரஶிரோமணே
காலகால கபாலமால ஹிமாலயாசலஜாபதே ।
ஶூலஹஸ்த நமூல ஶங்கர மூலயோகி³வரஸ்துத
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 1॥
ஹாரகுண்ட³லமௌலிகங்கணகிங்கிணீக்ரு’தபந்நக³
பூ⁴திகா³த்ர குபே³ரமித்ர கலத்ரபுத்ரஸமாவ்ரு’த ।
நாரதா³தி³முநீந்த்³ரஸந்நுத நாக³சர்மக்ரு’தாம்ப³ர
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 2॥
பூ⁴தநாத² பராந்தகாதுலபு⁴க்திமுக்திஸுக²ப்ரத³
ஶீதலாமலமந்த³மாருதஸேவ்யதி³வ்யகலேவர ।
லோகநாயக பாகஶாஸநஶோகவாரணகாரண
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 3॥
ஶுத்³த⁴மஞ்ஜு லதாலகாஹலஶங்க²தி³வ்யவரப்ரிய
ந்ரு’த்தகீ³தரஸஜ்ஞ நித்யஸுக³ந்தி⁴கௌ³ரஶரீர போ⁴ ।
சாருஹாஸ ஸுராதி³பூஜித பூஜநீயபதா³ம்பு³ஜ
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 4॥
ஸர்பராஜவிபூ⁴ஷணாவ்யய சித்ஸபே⁴ஶ ஸதா³ஶிவ
நந்தி³ப்⁴ரு’ங்கி³க³ணேஶவந்தி³தஸுந்த³ராங்க்⁴ரிஸரோருஹ ।
வேத³ஶேக²ர ஸர்வஸுக்³ரஹநாமரூப த³யாகர
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 5॥
ஸாரமோஹமஹாந்த⁴காரதி³வாகராகி²லபு⁴க்தித³
சைகநாயக பாத³பங்கஜஸங்கி³சித்தஜநாம்ரு’த ।
பாபதூலஹுதாஶநாகி²லகோபவந்முநிபூஜித
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 6॥

பங்கஜாஸநஸூத வேத³துரங்க³ மேருஶராஸந
பா⁴நுசந்த்³ரரதா²ங்க³ பூ⁴ரத² ஶேஷஶாயிஶிலீமுக² ।
மந்த³ஹாஸஶிலீமுக² த்ரிபுராம்பு³தே⁴ர்ப³ட³பா³நல
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 7॥
தி³வ்யரத்நமயாஸநஸ்தி²தமேருதுல்யமஹாரத²
ச²த்ரசாமர ப³ர்ஹிப³ர்ஹஸமூஹ தி³வ்யஶிகா²மணே ।
நித்ய ஶுத்³த⁴ மஹாவ்ரு’ஷத்⁴வஜ நிர்விகல்ப நிரஞ்ஜந
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 8॥
ஸர்வலோகவிமோஹநாஸ்பத³ தத்பதா³ர்த² வியத்பதே
ஶக்திவிக்³ரஹ யுக்த்யதீ³ந ஸுவர்ணவர்ண விபூ⁴திமந் ।
பாபகேதுதி³வாகராக்ஷ பராத்பராமிதகீர்திமந்
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 9॥
தாத மத்க்ரு’தபாபவாரண த³க்ஷயஜ்ஞப⁴யங்கர
தா³ருகாவநதாபஸாதி⁴பஸுந்த³ரீஜநமோஹக ।
வ்யாக்⁴ரபாத³பதஞ்ஜலிஸ்துதிஸாந்த்³ரஸாத்³ரு’ஶஶைலஜ
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 10॥
॥ இதி ஶ்ரீத்யாக³ராஜஸ்தவ:ஸம்பூர்ண:॥

